
Nd. 577. Frumvarp til laga [186. mál]
um Kennaraháskóla íslands.

(Eftir 2. umr. í Nd., 18. marz.)

Hlutverk.
1. gr.

1. Kennaraháskóli íslands skal vera vísindaleg fræðslu- og rannsóknarstofnun í
uppeldis- og kennslufræðum. Skylt er Kennaraháskóla íslands og Háskóla Ís-
lands að skipta með sér verkefnum og viðurkenna sambærilegar námseiningar
eða námsþætti hvors annars til þess að forðast tvíverknað. Kennaraháskólinn
skal og hafa hliðstætt samstarf við aðra skóla, er mennta kennara í sérgreinum,
og er heimilt að setja um það reglugerð.

2. Það er hlutverk Kennaraháskóla Íslands að veita fullnægjandi þekkingu og
leikni til þess að kenna og leiðbeina ungmennum á skyldunámsstigi og í yngri
aldursflokkum, sem að því stigi liggja og eiga rétt á skólavist á kostnað ríkis
og sveitarfélaga.

3. Skólinn skal temja kennaraefnum fræðileg viðhorf og þann heildar skilning á
nemendum og umhverfi þeirra, er gerir þau hæf til samvinnu við vandamenn
nemenda sinna, sérfræðinga og aðra aðila, er uppeldisstörfum sinna. Kennara-
efnum skulu kennd hagkvæm og skipuleg vinnubrögð í námi, einum sér og Í
samvinnu. Námið á að þjálfa hugsun og glæða hugkvæmni, alúð, skyldurækni
og félagsþroska.

4. Skólinn skal jafnan taka mið af markverðum nýjungum Í vísindum og við-
horfum, er uppeldismál varða, hafa frumkvæði um að sannreyna gildi þeirra Í
íslenzku umhverfi, leita nýrri og betri kenninga og aðferða í námi og kennslu
og vekja athygli yfirstjórnar skólans á æskilegum breytingum á skólahaldi og
fræðslulöggjöf.

5. Skólinn skal í samvinnu við menntamálaráðuneytið annast endurmenntun og
viðbótarmenntun kennara á skyldunámsstigi með skipulegri fræðslu, nám-
skeiðum og kynningu á markverðum nýjungum í skóla- og uppeldismál um.

Stjórn skólans.
2. gr.

1. Menntamálaráðuneytið fer með yfirstjórn skólans.
2. Ráðherra til ráðuneytis um menntun kennara skal vera skólanefnd kennaraskóla,
skipuð til fjögurra ára. Í nefndinni skal vera, auk rektors Kennaraháskóla Is-
lands eða fulltrúa hans, einn fulltrúi tilnefndur af hverjum eftirtalinna aðila:
Skólastjórn Kennaraháskóla Íslands, sérkennaraskólum sameiginlega, háskóla-
ráði, Sambandi islenzkra barnakennara, Landssambandi framhaldsskólakennara,
Félagi háskólamenntaðra kennara, samtökum íslenzkra kennaranema (nefndur
til tveggja ára), fræðslustjórum og menntamálaráðuneytinu. Er fulltrúi þess for-
maður nefndarinnar. Skal skólanefndin kvödd til fundar eigi sjaldnar en einu
sinni á ári.

3. Rektor stjórnar daglegri starfsemi skólans og hefur umsjón með henni. Hann
er æðsti fulltrúi skólans gagnvart mönnum og stofnunum innan skólans og
utan.

Skólastjórn fer að öðru leyti með stjórn skólans. Hana skipa rektor og fastir
kennarar skólans ásamt skólastjóra Æfinga- og tilraunaskólans. svo og fulltrúar
tilnefndir af nemendaráði, og komi einn fulltrúi nemenda fyrir hverja fjóra aðra
fulltrúa, sem sæti eiga i skólastjórn.



Í skólaráði eiga sæti rektor, einn úr hópi fastra kennara við hverja skor
skólans (skorarstjóri), þrír tilnefndir af nemendaráði og einn tilnefndur á al-
mennum fundi lausráðinna kennara. Skólaráð fer með þau störf, sem þvi eru
sérstaklega falin í lögum þessum, og er að öðru leyti til aðstoðar rektor og
skólastjórn við umsjón með stofnuninni.

Rektor er i forsæti á fundum skólastjórnar og skólaráðs, en aðstoðarrektor
ritari.
Á fundum skólastjórnar og skólaráðs verður ályktun því aðeins gild, að

tveir þriðju hlutar atkvæðisbærra manna sæki fund hið fæsta. Á fundum ræður
afl atkvæða úrslitum mála. Ef atkvæði eru jöfn, sker atkvæði rektors úr eða
staðgengils hans.

Risi ágreiningur um, hvort tilteknu málefni skuli ráðið til lykta af rektor,
skólastjórn eða skólaráði, sker menntamálaráðherra úr.

4. Rektor skal kjörinn af skólastjórn úr hópi fastra kennara til 4 ára í senn.
Endurkjósa má rektor einu sinni án lotuskila. Rektor skal kjörinn í janúar-
mánuði og taka við embætti 1. ágúst, utan hvað hann ber ábyrgð á tillögum til
fjárlaga fyrir næsta ár eftir að hann var kjörinn.

5. í aprilmánuði kjósa kennarar skorar sér skorarstjóra til tveggja ára i senn úr
hópi fastra kennara og tekur hann við starfinu 1. júU. Um kosningu á fulltrúum
lausráðinna kennara og nemenda sem og framkvæmd á kosningu skorar stjóra
segir nánar i reglugerð.

Nemendaráð.
3. gr.

1. Í Kennaraháskóla Íslands skal starfa nemendaráð, er tilnefni fulltrúa nemenda
í skólastjórn og skólaráð; enn fremur er það rektor til ráðuneytis í málefnum
skólans. Skal það kosið af nemendum skólans til eins árs í senn.

2. Um kosningar í nemendaráð og framkvæmd þeirra skal ákveðið í reglugerð.
3. Nemendaráð setur sér reglur um skipan, starfssvið og starfshætti. Skulu þær
háðar samþykki meiri hluta nem.enda í leynilegri atkvæðagreiðslu.

Inntaka nemenda í skólann.
4. gr.

Inntökuskilyrði í Kennaraháskóla Íslands eru:
1. Stúdentspróf eða annað nám, ef skólastjórn telur það jafngilt og mælir með því,
en menntamálaráðuneytið fellst á það.

2. Þeir, sem lokið hafa kennaraprófi eða framhaldsnámi frá Kennaraskóla íslands,
geta, ef þeir æskja þess, bætt við sig námi i Kennaraháskólanum og lokið þaðan
embættisprófi, þegar hann hefur tekið til starfa að fullu. Tilhögun námsins og
hve miklu þarf við að auka fer eftir reglugerð, sem setja skal að fengnum til-
lögum skólasljórnar.

3. Heimilt er skólanum að úrskurða um inntöku nemenda með hliðsjón af hæfni-
prófi eða öðrum matsaðferðum, en fullnægja skulu þeir ákvæðum þessarar
greinar. Ákveða má i reglugerð lágmarkseinkunn í íslenzku og fleiri greinum.

4. Nemandi skal eigi haldinn neinum kvilla, er öðrum geti að meini orðið, né
neinum þeim ágalla, er að dómi skólastjórnar hamli skólavist.
Inntaka nemenda í skólann er í höndum skólastjórnar eða skólaráðs í umboði

hennar.
Nám og námstími.

6. gr.
Skipuleggja skal námið sem þriggja ára nám. Námstími skal eigi vera lengri

en 9Y2mánuður á ári og eigi skemmri en 8Y2.Menntamálaráðuneytið getur leyft allt
að hálfsmánaðar vik frá þessu ákvæði.

Heimilt er að halda allt að níu mánaða námskeið á uppeldisfræðilegu sérsviði,
þegar fé er veitt til þess f fjárlögum.

6. gr.
Ef námsefni í Kennaraháskóla íslands skiptist í 12 hluti og hver hlutur jafn-

gildir um það bil 6 ársvikustundum, skulu hlutföll einstakra greina vera nálægt því,
er hér segir, að frádregnum þeim tíma skólaársins, sem varið er til áheyrnar,
æfingakennslu og námskeiða:
I. Almennt kennaranám.
a. Uppeldisgreinar bóklegar, 2 hlutir.
b. Námsefni skyldunáms:
1) Kjarni: 4 hlutir. Námi í kjarna skal ljúka að því leyti, sem fært er, á
fyrsta ári.

2) Tvær valgreinar, 4 hlutir. Heimilt er skólastjórn að leyfa nemendum að
bæta við sig þriðju valgrein og verður þá valgreinanámið 6 hlutir.

c. Uppeldisfræðilegt sérsvið og áheyrn, 2 hlutir.
II. Nám handavinnukennara skal vera 2 hlutir í bóklegum uppeldísgreínum, 1 hlut-
ur í kjarna, 2 í bóklegri valgrein og 7 Í handlistum.

III. Verklegt nám, æfingakennsla og annað starf á vettvangi, 12 vikur. Saman skal
fara, eftir því sem við verður komið, sam stillt og hnitmiðað nám í skyldunáms-
greinum og uppeldisgreinum, einkum kennslufræði. Verklega námið fer fram í
æfinga- og tilraunaskóla og öðrum skólum og stofnunum, eftir því sem þörf
krefur.

IV. Fjalla skal um það efni á námskeiðum, sem ekki er unnt að skipa eðlilega á
samfellda stundaskrá annar- eða vetrarlangt.

7. gr.
Námsgreinar skólans skiptast í skorir, sem hér segir:

I. Uppeldisgreinar: sálarfræði, uppeldisfræði, kennslufræði og kennsluæfingar, auk
skólasögu.

II. Félagsgreinar: félagsfræði, saga, siðfræði, trúarbragðasaga og kristinfræði.
III. Mál: íslenzka og Íslenzk fræði, þar með talin framsögn og hljóðfræði nútiðar-

máls, danska, enska.
IV. Raungreinar: eðlisfræði, efnafræði, líffræði, landafræði, auk stærðfræði.
V. List- og verkgreinar: skrift, vélritun, teíknun og handavinna, söngur og tón-

fræði, leiklist, iþróttir og fimleikafræði.
Heimilt er stjórn skólans að fjölga eða fækka kennslugreinum, að fengnu sam-

þykki menntamálaráðuneytisins.

8. gr.
Nemendur skulu hafa tekið þátt Í almennum framleiðslu- og þjónustustörfum

eigi skemur en 4 mánuði samanlagt á námstímanum eða árinu, áður en kennara-
nám var hafið.

Verkleg þjálfun eða starf á uppeldisstofnun getur komið í stað almennra starfa.

Námseftirlit og almenn próf.

9. gr.
1. Eftirlit, námsmat og próf skulu vera, eftir því sem við verður komið, eðlilegur
þáttur eða lokastig í námi og þjálfun og miðast m. a. við verklegar æfingar og
ritgerðir, hlutlæg próf svo og þau vinnubrögð önnur, sem veita nemendum sem
gleggsta vitneskju um vald þeirra á námsefninu og örva þá til frekari dáða.

2. Svo skal haga gerð prófa, að þau standist fræðilegar kröfur um áreiðanleik, svo
og réttmæti í samræmi við markmið námsins.

3. Próf skulu haldin í öllum námsgreinum fyrsta árs. Skera þau úr um það, hvort
nemandi heldur áfram námi annars og þriðja árs.

4. Námsefni skal, eftir því sem reglugerð ákveður, skipt niður í námsáfanga. Lýkur
námi í hverjum áfanga með prófi eða annars háttar mati. ÞÓ skal heimilt, ef
skólastjórn æskir þess og ráðuneyti fellst á það, að haga lokaprófi í tilteknum
greinum svo, að það nái til tveggja eða fleiri áfanga í námsefni annars og
þriðja árs.

Lokapróf hvers áfanga eða námsgreinar er hluti af kennaraprófi.
5. Prófdómarar, skipaðir af menntamálaráðuneytinu, skulu dæma með kennara
úrlausnir á lokaprófum til kennaraprófs.

1 reglugerð skal setja nánari ákvæði um próf í Kennaraháskóla Íslands.

Þjálfun í starfi.
10. gr.

Að afloknu samfelldu námi og prófum í Kennaraháskóla íslands skulu kennarar
njóta eins árs leiðsagnar og þjálfunar í starfi. Fræðsluskrifstofur skulu hver í sínu
umdæmi skipuleggja viðræðufundi fyrir nýja kennara i samráði við Kennaraháskóla
Íslands, hafa umsjón með hinum nýju kennurum og setja þeim leiðsagnarkennara
að fengnum tillögum hlutaðeigandi skólastjóra.

Starfslið.
A. Kennarar.
11. gr.

Fastir kennarar skólans eru prófessorar, dósentar og lektorar. Auk þess starfa
við skólann aðjunktar, sem menntamálaráðherra ræður til tveggja ára hið skemmsta,
að fengnum tillögum skólaráðs. Skólaráð ræður stundakennara.

Skipa skal allt að sjö prófessora og allt að níu dósenta.
Um tölu lektora fer eftir ákvörðun menntamálaráðherra að fengnum tillögum

skólaráðs.
Um vinnutíma kennara, árlegan eða vikulegan, fer eftir kjarasamningum eða

dómi kjaradóms; í reglugerð skal kveða á um, hver sé kennsluskylda einstakra
kennara.

12. gr.
1. Kennarar skólans skiptast á skorir eftir kennslugreinum sinum.
2. Forseti Íslands skipar prófessora, en menntamálaráðherra dósenta og lektora.
3. Þá eina má skipa fasta kennara, sem lokið hafa fullnaðarprófi frá háskóla eða
annarri sambærilegri stofnun í aðalgrein þeirri, er þeir eiga að kenna, svo og
prófi í uppeldis- og kennslufræðum. ÞÓmá veita umsækjanda, sem ekki fullnægir
þessum skilyrðum, stöðuna, ef meiri hluti skólaráðs telur hann hæfan til að
gegna starfinu.

4. Leita skal álits skólaráðs Kennaraháskóla Íslands um umsækjendur, hvort held-
ur eru prófessorar, dósentar eða lektorar. Engum má veita slíkar s-töður, nema
meiri hluti skólaráðs telji þá hæfa til starfsins.
Dómnefnd skal láta uppi rökstutt álit um það. hvort af vísindagildi rita og

rannsókna umsækjanda svo og námsferli hans og störfum, megi ráða, að hann sé
hæfur til að gegna embættinu. Alitsgerð nefndar skal höfð til hliðsjónar, er embættið
er veitt, og má engum manni veita prófessorsembætti eða dósentsstarf við Kennara-
háskóla íslands, nema meiri hluti nefndarinnar hafi látið í ljós það álit, að hann
sé hæfur til þess.
Enn fremur skal leita álits skólaráðs Kennaraháskóla íslands um umsækjendur,

hvort heldur eru prófessorar, dósentar eða lektorar.

B. Annað starfslið.
13. gr.

I. Umsjónar- og ráðgjafastörf.
1. Aðstoðarrektor, er rektor ræður úr hópi fastra kennara og vera skal honum
til aðstoðar i daglegu starfi og staðgengill hans kjörtímabilið.

2. Bókavörður, er hefur umsjón með bókakosti skólans og lestrarsölum hans.
3. Námsráðunautar, er liðsinni nemendum í námsvali og námsvanda, svo og
um einkamál í námi og lífi.

4. Æfingastjóri, er skipuleggur æfingakennslu og hefur umsjón með henni.
Þeir starfsmenn, er taldir eru í þessum lið, mega allir vera úr hópi kennara,

og má fela sama starfsmanni fleiri en eitt þessara starfa, ef henta þykir.
II. Störf á skrifstofu.
1. Fulltrúi, er sé rektor og konrektor til aðstoðar við dagleg störf. Hann stjórnar
þeim störfum, sem unnin eru á skrifstofu skólans, og annast þau eftir þvi,
sem við verður komið. Honum skal fengin aðstoð eftir þörfum.

2. Gjaldkeri, er annast reikningshald skólans og bókhald.
3. Annað starfslið, eftir því sem fé er veitt til í fjárlögum.

III. Önnur störf.
1. Húsvörður, er hefur umsjón með húsum skólans og húsmunum, dyravörzlu,
ræstingu, ljósi og hita. Hann annast einnig eftirlit með lóð skólans.

2. Tækjavörður, er aðstoðar við verklega kennslu og hefur umsjón með kennslu-
tækjum, nýtingu þeirra og vörzlu. Hann annast viðhald og viðgerðir á tækja-
kosti skólans.

Fela má sama starfsmanni fleiri en eitt þeirra starfa, sem talin eru i lið II.
og III.
Nánari ákvæði um starfssvið, ráðningartíma, réttindi og skyldur starfsmanna

skólanna skal setja i reglugerð.
Rektor ræður, setur eða skipar starfsmenn samkv. grein þessari, að fenginni

umsögn skólaráðs, er áður hafi leitað álits nemendaráðs, að því er námsráðunaut
varðar.

Rannsóknarstofnun uppeldismála.
14. gr.

1. Komið skal á fót rannsóknarstofnun uppeldismála. Skal hlutverk hennar
vera að:
a. vinna að fræðilegum rannsóknum á sviði sál- og félagsvísinda, og skulu að
jafnaði tekin fyrir verkefni, er teljast hafa hagnýtt gildi fyrir skólastarf á
Islandi,

b. veita kennaraefnum og háskólastúdentum þjálfun i fræðilegum rannsóknar-
aðferðum sál- og félagsvísinda.

2. Til stofnunarinnar skal ráða sérfræðinga á sviði sálarfræði, uppeldisfræði,
kennslufræði, félagsfræði og tölfræði, eftir þörfum og samkvæmt þvi, sem fé er
veitt til í fjárlögum. Heimilt er að fela föstum kennurum beggja háskóla rann-
sóknarstörf við stofnunina. Má þá létta af þeim hluta af starfsskyldum, enda
komi til samþykki háskólaráðs eða skólaráðs Kennaraháskóla Islands.
Eftir því sem tök eru á skal og veita prófessorum og dósentum aðstöðu til

eigin rannsókna í stofnuninni.

15. gr.
1. Stjórn rannsóknarstofnunar uppeldismála skal vera í höndum 6 manna stjórn-
arnefndar, er i eigi sæti:
rektor Kennaraháskóla Islands,
rektor Háskóla Islands,

fulltrúi, nefndur til tveggja ára af föstum kennurum uppeldisskorar Kennara-
háskóla Islands,
fulltrúi, nefndur til tveggja ára af föstum kennurum Háskóla Íslands í sálar-
fræði, uppeldisfræði og félagsfræði.
deildarstj óri skólarannsóknadeildar menntamálaráðuneytisins,
formaður, skipaður af menntamálaráðherra til fjögurra ára, án tilnefningar.
Verði atkvæði jöfn, ræður atkvæði formanns.

2. Visindalegu starfi rannsóknarstofnunar uppeldismála stjórnar forstjóri, kjörinn
til skiptis úr hópi fastra kennara í uppeldisskor Kennaraháskóla Islands og fastra
kennara i heimspekideild Háskóla Islands í sálarfræði, uppeldisfræði og félags-
fræði. Kjörtímabil forstjóra er þrjú ár. Forstjóri skal hafa umsjón með fram-
gangi rannsóknarverkefna stofnunarinnar og fjárreiðum hennar. Hann gerir til-
lögur til stjórnarnefndar um ráðningu starfsmanna að stofnuninni, undirbýr
fjárhagsáætlanir og semur ársskýrslu um starfsemina. Forstjóra er skylt að
kenna a. m. k. % hluta kennsluskyldu sinnar í hlutaðeigandi háskóla. Um auka-
vinnu forstjóra utan vébanda stofnunarinnar og viðkomandi háskóla fer eftir
almennum ákvæðum laga um réttindi og skyldur starfsmanna ríkisins.

3. Stjórnarnefnd hefur yfirumsjón með fjárhag stofnunarinnar og gerir tillögur
til menntamálaráðuneytisins um fjárveitingar í fjárlögum. Hún ræður starfsmenn
að stofnuninni og samþykkir val meiri háttar rannsóknarverkefna.

Æfinga- og tilraunaskóli.

16. gr.
Í sambandi við Kennaraháskóla íslands starfar æfinga- og tilraunaskóli, sem er

um leið skóli skyldunáms fyrir ákveðið hverfi Reykjavíkurborgar. Kennaraefni
skulu fá kennsluæfingar í öllum þeim aldursflokkum, sem Kennaraháskólinn veitir
rétt til að kenna.

17. gr.
Æfingaskólinn skal hafa með höndum uppeldisfræðilegar athuganir og tilraunir

eftir því, sem við verður komið. Rektor Kennaraháskóla íslands og prófessor í
uppeldis- og sálarfræði skulu í samráði við skólastjóra Æfingaskólans hafa umsjón
með rannsóknarstarfi þessu.

18. gr.
I. Menntamálaráðuneytið fer með yfirstjórn skólans og setur og skipar kennara
hans að fengnum tillögum skólastjórnar Æfingaskólans og að því er varðar fasta
æfingakennara að fengnum tillögum skólaráðs Kennaraháskóla íslands.

2. Stofnkostnaður skólans skiptist þannig með aðilum, að ríkissjóður greiðir %
hluta hans, en borgarsjóður Reykjavíkur % hluta.

Rekstrarkostnað skólans greiða aðilar samkvæmt eftirfarandi reglum:
Rikissjóður greiðir laun fastra kennara, stundakennslu. forfallakennslu,

heimavinnu kennara, handbækur kennara, efni til handavinnukennslu og til-
raunakosbnað,

Allur annar rekstrarkostnaður en talinn er hér að framan skiptist þannig
með aðilum, að borgarsjóður Reykjavikur greiðir fyrir hvern nemanda f skól-
anum þá fjárhæð, sem hann greiðir i annan rekstrarkostnað á sama Uma, að
meðaltali, fyrir hvern nemanda i barna- og gagnfræðaskólum Reykjavíkur.

19. gr.
Stjórn Æfingaskólans skipa rektor Kennaraháskóla íslands, skólastjóri og fastir

kennarar Æfinga- og tilraunaskólans. Skólastjóri annast daglega stjórn í umboði
rektors.

20. gr.
Heimilt er skólastjóra Æfingaskólans að kveðja kennara sér til aðstoðar við

umsjónarstörf í skólanum, niðurskipun kennsluæfinga og eftirlit með þeim í sam-
ráði við æfinga stjóra, svo og önnur störf í þágu skólans, sem nauðsyn ber til, og
má þá fækka við þá kennara kennslustundum, sem því svarar, að fengnu samþykki
menntamálaráðuneytisins.

21. gr.
1. Ákveða skal í reglugerð um fjölda kennara og kennslustundafjölda þeirra á
viku með tilliti til fjölda æfingastunda. Auk fastra æfingakennara skal ráða til
starfa við skólann aðra kennara eftir þörfum og jafnan kappkosta að fá sem
færasta kennara, bæði að menntun og reynslu, til kennslu við Æfingaskólann.
Heimilt er, að fastir æfingakennarar séu eigi færri en aldursflokkar Æfingaskól-
ans og einn fyrir hvert uppeldisfræðilegt sérsvið að auki. Þeir skulu annast
æfingakennslu og bafa umsjón með henni í samráði við æfingastjóra og kenna
við Kennaraháskóla Islands, eftir því sem nánar er ákveðið i reglugerð.

2. Aðrir kennarar Æfingaskólans hafa sömu laun og almennir kennarar við aðra
skóla á sömu skólastigum, en fyrir æfingatíma eða tilraunastarf, sem þeir
kunna að annast, fái þeir sérstaka þóknun, sem menntamálaráðuneytið ákveður.

22. gr.
Barna- og gagnfræðastigsskólum þeim, sem menntamálaráðuneytið ákveður, að

fengnum tillögum skólastjórnar Kennaraháskólans, er skylt að taka við nemendum
Kennaraháskólans til æfingakennslu. Skólastjórar þeirra skóla og skólastjóri Æfinga-
skólans skulu hafa samráð um þá æfingakennslu. Þóknun fyrir hana skal ákveðin
af ráðuneytinu.

Orlof.
23. gr.

Nú hefur kennari gegnt embætti í 5 ár og óskar að hverfa frá störfum um. skeið
til að efla þekkingu sína og kennarahæfni. Skal hann þá senda menntamálaráðu-
neytinu beiðni um orlof ásamt greinargerð um, hvernig hann hyggst verja orlofs-
tímanum, sem skal notaður til a) reglulegs náms í viðurkenndri menntastofnun,
eða b) a. m. k. tveggja mánuða námsferðar, sem skipulögð er eða boðið til af aðila
eða stofnun, sem menntamálaráðuneytið viðurkennir. Ef menntamálaráðuneytið telur
umsókn og greinargerð kennara fullnægjandi, getur það veitt honum orlof, allt að
einu ári með föstum embættislaunum.

Menntamálaráðuneytið getur veitt kennara, er orlof hlýtur, styrk til að standa
straum af kostnaði við ferðalög og námsdvöl í sambandi við orlofið, ef hann ver
því til að stunda reglulegt nám við viðurkennda menntastofnun eða til námsferðar,
sem hann nýtur ekki sambærilegs styrks til frá öðrum aðilum. Þá getur menntamála-
ráðuneytið auglýst eftir umsækjendum til að leggja fyrir sig tiltekið nám, gegn
veitingu orlofs eða sérstakra styrkja, nema hvort tveggja sé. Styrki til viðbótar
orlofi má veita af fé því, sem í fjárlögum er hverju sinni ætlað til að kosta orlof
kennara. Þá getur menntamálaráðuneytið eða aðrir aðilar í samstarfi við það efnt
til allt að þriggja vikna námsferða með hópum kennara á þeim árstíma, sem skólar
hérlendis starfa ekki. Slíkar ferðir skulu að jafnaði farnar í júní eða ágúst, þegar
kennurum gefst kostur á að kynnast skólum erlendis i starfi. Þeir aðilar, sem
fyrir slikum ferðum standa, skulu skipuleggja þær fyrirfram og birta væntanlegum
þátttakendum fyrirhugaða starfs- og ferðaáætlun. Menntamálaráðuneytið getur veitt
af orlofsfjárveitingu styrk, sem nemur allt að % af áætluðum ferða- og dvalar-
kostnaði þeirra kennara, sem þátt taka í slíkum hópferðum. Enginn kennari getur
fengið á starfsævi sinni hærri fjárhæð í orlof og orlofs styrki samanlagt en nemur
1% árs embættislaunum hans,

Menntamálaráðuneytið setur reglugerð um framkvæmd orlofs kennara. Skal þess
gætt eftir föngum, að það trufli ekki störf skóla eða torveldi þau. Að orlofi loknu
skulu kennarar skila til ráðuneytisins skýrslu um störf sín og nám á orlofstímanum.
Skilyrði má setja þeim, sem hljóta orlof eða styrk til reglulegs náms, að þeir starfi
að náminu loknu að skólamálum eða kennslu á Íslandi minnst þrjú ár. Ákvæði
þessi taka einnig til skólastjóra. Heimilt er ráðuneytinu að veita kennurum orlof
með launum að nokkru eða öllu leyti til þess að vinna að samningu eða útgáfu
kennslubóka eða kennslugagna. Enn fremur er heimilt að veita kennara launalaust
leyfi, þegar sérstakar ástæður mæla með því. Nýtur staðgengill eða staðgenglar hans
þá þeirra launa.

Ákvæði til bráðabirgða.
24. gr.

1. Nemendur, aðrir en stúdentar, sem skráðir voru Í Kennaraskóla Islands 1969 eða
fyrr, og stúdentar skráðir í skólann fyrir gildistöku laga þessara, eiga rétt á
að ljúka námi og prófum samkvæmt lögum um Kennaraskóla Íslands nr. 23/1963.

2. Við Kennaraháskóla Islands skal starfrækja menntadeild og framhaldsdeild
samkvæmt lögum um Kennaraskóla Íslands frá 1963, á meðan styrkbær fjöldi
nemenda óskar að stunda þar nám.

3. Enn fremur má fela skólanum að ~nnast starfrækslu framhaldsdeilda á gagn-
fræðastigi og búa nemendur úr framhaldsdeildum undir próf jafngilt stúdents-
prófi.

Við stofnun Kennaraháskóla Íslands skal dómnefnd, skipuð tveim mönnum
tilnefndum af Háskóla Islands og einum af menntamálaráðherra, dæma um
hasfni umsækjenda um prófessors- og dósentsstöður.

4. Skipaðir kennarar í bóklegum greinum við Kennaraskóla Íslands eiga forgangs-
rétt á skipun í lektorsstöður. sem veittar verða við Kennarabáskóla Íslands innan
fjögurra ára frá gildistöku laga þessara að telja.

Skipaðir kennarar í öðrum greinum eiga og forgangsrétt til samsvarandi
starfa við Kennaraháskólann eða stofnanir hans.

25. gr.
Lög þessi öðlast þegar gildi. Jafnframt eru úr gildi numin lög nr. 23/1963, um

Kennaraskóla íslands, sbr. þó 24. gr. þessara laga.

